TATACARA PENGENDALIAN KES PENYELEWENGAN AKADEMIK PELAJAR
1.
TATACARA TANGKAPAN 

(a) Jika Pengawas Peperiksaan mencurigai perlakuan seseorang pelajar sama ada di dalam atau di luar bilik/dewan peperiksaan, maka pengawas tersebut hendaklah memerhatikan dengan jelas perlakuan pelajar berkenaan bersama-sama seorang saksi lain di kalangan Pengawas Peperiksaan / Pegawai Universiti (jika ada) sebelum mengambil tindakan selanjutnya. 

(b) Sekiranya pelajar masih dalam keadaan yang mencurigakan, pengawas dan saksi lain (jika ada) boleh mengenalpasti jenis penyelewengan akademik yang dilakukan oleh pelajar itu; 

(c) Kemudian pengawas peperiksaan dan saksi lain (jika ada) hendaklah menghampiri pelajar tersebut dan membuat pemeriksaan lanjut;

(d) Pengawas tersebut perlu mempertimbangkan sama ada perlu memajukan kes bagi tujuan pelaporan ke PPA atau hanya setakat memberikan amaran lisan;

(e) Jika perlakuan pelajar jelas menunjukkan berlaku penyelewengan akademik, maka Pengawas Peperiksaan hendaklah merampas bahan bukti, mengambil skrip jawapan serta kad matrik pelajar dan melaporkan kes kepada Ketua Pengawas;

(f) Pengawas peperiksaan hendaklah menandakan dengan cop rasmi “UNTUK SIASATAN KES” ke atas setiap helaian skrip jawapan pelajar itu (setakat waktu tangkapan dilakukan). Skrip jawapan yang telah dicop tersebut perlu diambil dan diasingkan oleh Pengawas peperiksaan. Pelajar tersebut akan diberikan skrip jawapan yang baru dan dibenarkan untuk terus menjawab peperiksaan. 

(g) Pelajar perlu membuat pengesahan pemilikan bahan bukti berkenaan di dalam Borang Aduan Penyelewengan Akademik. Sekiranya pelajar memilih untuk tidak membuat pengesahan pemilikan di dalam borang aduan, maka Pengawas Peperiksaan hendaklah membuat catatan tentang alasan keengganan pelajar di dalam borang itu;

(h) Seterusnya, Pengawas Peperiksaan (pelapor) mengisi Borang Aduan Penyelewengan Akademik dengan lengkap dan mendapatkan pengesahan laporan daripada Ketua Pengawas Peperiksaan;

(i) Pengawas Peperiksaan digalakkan mengambil gambar kad matrik pelajar serta bahan bukti tersebut; 

(j) Borang aduan, skrip jawapan pelajar tersebut (skrip asal dan skrip baharu) dan bahan bukti hendaklah dihantar ke PPA oleh Ketua Pengawas Peperiksaan selepas sesi peperiksaan tamat/selesai dengan menggunakan satu sampul khas yang disediakan oleh PPA. 

2.
TATACARA PENGENDALIAN BAHAN BUKTI 

(a)
Apa-apa bahan bukti kes yang dirampas beserta borang aduan dan skrip jawapan pelajar tersebut yang telah diasingkan dalam sampul khas, hendaklah dimajukan oleh Ketua Pengawas Peperiksaan kepada PPA selepas tamat sesi peperiksaan;

(b)
Bagi bahan bukti yang tidak boleh dirampas, maka pihak Pelapor perlu berusaha dengan cara lain yang bersesuaian untuk memajukan bahan bukti tersebut sama ada mendapatkan bantuan dari pegawai di PPA atau membuat rakaman gambar / video menggunakan telefon bimbit atau yang seumpamanya;

(c)
PPA hendaklah menyimpan bahan bukti yang dimajukan oleh Pelapor ke dalam sampul berperekat (sealed) yang mempunyai label NAMA PELAJAR / NO MATRIK / FAKULTI /PUSAT / NO. SIRI BAHAN BUKTI (JIKA ADA);

(d)
Borang aduan, salinan skrip jawapan pelajar serta bahan bukti hendaklah dimajukan oleh PPA ke Bahagian Perundangan dalam tempoh 24 jam selepas kes diterima;

(e)
Jika lokasi peperiksaan tersebut mempunyai alat rakaman CCTV maka PPA perlu menyertakan sekali salinan rakaman CCTV berkenaan.

